
 

 
 
 

 
 

 
Allu Ciolu te Leuca tuttu ncignau 

pe sciuecu e vojia t’avventura, 
pare ieri e so’ passati vint’anni 

e l’entusiasmu e la passione dura, 
la prima escursione quattru musci 

osce formamu n’interu reggimentu, 
e tutt’insieme allegramente al Ciolu 
festeggiamu SpeleotrekkingSalentu. 

 
 

Ca osce grazie a Diu compie vint’anni 
te escursioni tra fatiche e gioia, 

stu cielu Salentinu, lu mare, la natura 
la vera metecina contru la paranoia, 

simu escursionisti t’etica e fede 
gente ca camenandu se diverte 

li masculi so’ tranquilli,  bonacciuni 
le fimmine le viti sperte sperte. 

 
 

Gente simpatica ‘n cerca t’emozioni 
tutti amici ca ncì piace lu scherzu, 
certu comu te larghi te lu gruppu 
lu tajia tajia lu senti pe’ traversu. 

Guida stu populu te Speleotrekking 
n’omu barbutu nu tipu speciale 
ricorda n’ominide antropomorfu 
ca è Sopravissutu all’era glaciale. 

 
 
 

Foi iddru ca inventau lu trekking 
ca guida cu perizia e stravaganza, 
se face ulire bene è amicu te tutti 

ma ci se ncazza so’ dulori te panza, 
npena natu la mamma premurosa 
ne fice intru le ricche ‘na soffiata, 
ne disse: Riccardu fijiu  beddhu 

nella vita tu sì ca ne farai te strada. 
 

E prestu s’avverau la profezia 
ncignau fa’ a piedi Lecce Badiscu, 

a llu ritornu sciù ngirà te Leuca 
ed era sempre bellu friscu friscu, 
appressu se facìa la via dell’oliu 
e la Francigena te cima a valle, 
e nui te retu comu pampaciuni 
dru fuci fuci ne scassà le palle. 

 
 
 

 
 
 
 
 
 
 

 
Ma lu Riccardu è nu grand’atleta 
camina e no lu viti mai stancu, 
è impavidu no teme la fatica 

perciò lu chiamane leone biancu, 
iddhu è lestu cu esplora li pertusi 
e canusce li sentieri a menaditu, 
se camina lu Salentu da vint’anni 

e ancora nu s’à rincojionitu. 
 
 

Da un po’ se lamenta te ‘na gamba 
e cerca nu miraculu nu ccuenzu, 
pe’ quistu prea spessu lu Signore 

cu ne lassa almenu l’anca te menzu, 
Riccardu se scerrau ca tene l’anni 

settantasette menati a llu ientu, 
cu vae fucendu retu ogni gonnella 

e cu camina parmu parmu lu Salentu. 
 
 

Anzi cu la vecchiaia sta peggiora 
te chiùi sfida sorte e li malanni, 
se sta face lu sentieru te lu Ciolu 

puru osce ca compie settantasett’anni, 
e nui a Riccardu facimu l’auguri 

ca le sorti te stu gruppu ‘ncora regge, 
te paru alla Rita soa ca te dra susu 
lu guida, lu conforta e lu protegge. 

